
Laburpena
Institutu honetako ikasleek apirilaren 23an ESNEKISA enpresan egindakoak larriak izan ziren. Ondorioz, enpresako arduradunak Institutu honekin hainbat urtetan izandako lankidetza bertan behera gelditu da. Hori dela eta, Eskola Kontseiluko presidentearen eskariz, afera guztia zehatz ezagutzeko txosten hau egin dut.

Txostenean honako atal hauek ikertu ditut: bertara joan ziren irakasleen jarrera, gure ikasle guztien portaera eta enpresaren jokabidea (parte hartzaileen adierazpenak eta ikerketaren emaitzak ikusi 1. eranskinean). 

Ikerketa bukatutakoan, hainbat ondorio atera ditut, eta horietan oinarrituz, aurrerantzean interesgarri izanen diren proposamen batzuk egin ditut.

Txostenaren ondorioak

Hauek dira egindako ikerketatik atera ditudan ondorioak: (balorazioak eta arrazoiak zehatzago ezagutzeko, ikusi 2. eranskina).

1. Irakasle guztiek jarrera arduratsua erakutsi zuten uneoro eta ez ziren ikastaldetik deusetarako ere aldendu.

2. Ikasleak, oro har, normaltasunez aritu ziren egonaldi osoan. Une batean taldetik aldendu eta zisternara hondakinak bota zituztenak Gorka Alvarez de Elbaraz eta Marcos Carpintero Sierra ikasleak izan ziren. 

3. Urte sasoi honetan eskola eta institutu asko joaten dira ESNEKISA bisitatzera. Horrek hango langileengan nekea sortzen badu ere, ez du zer ikusirik gertatutakoarekin.

Proposamenak

Aurrekoak kontuan izanik, hona hemen gure proposamenak: (ikusi 3. eranskina).

1. Gorka Alvarez de Elbaraz eta Markos Carpintero Sierra ikasleei hiru eguneko etxeratze zigorra ezartzea.

2. Institutuak eta istiluetan parte hartutako ikasleek ESNEKISAko arduradunari barkamena eskatzea eta, bide batez, orain arte izan ditugun harreman onak berreskuratzea.

3. Heldu den urteko programazioan horrelako bisitaldiak hiruhileko guztietan banatzea. 

Eranskinak
1. “Ikerketaren emaitzak”

2. “Gertakariaren balorazioa”

3. “Proposamen zenbait”

